
Ispabazbaz is tatlumag a galinga

Matudiip tu maganciapin azak makungulus bazbaz, asat pasnava’
IS inak’anak a is’ang tu, asat makucia ma’az naupa tu qalinga pababazbaz.
Maupa’i cia mastauluu galinga ca iskuciaku bazbaz tu minqganciap tu
uva’azang. Ciat mastauluu ka galinga ca siqailazus tamatina naak isbazbaz
taqu zakun, dagat ciat gqalinga mastauluu ca min’un it tangausun zaku
minganciap bazbaz tu uva’azang. Minaha’an azak sipulanva’az, sipulantikic
sipulandu’uz sipulandagavas sauhaipi’ masipul, mina’is’ang tan’a tu cia
qalinga naak malasbunun dii ca mantan kadutna’un sala pisqancaip a
paitasan ha’an sipulan. Na asat minhamung is punpipiia ta’ a pasnava’ is
malasbunun a qalinga, masaingung sala ca is’ang malkaciat masipul is
qalinga mangki’. Tanam pismantuk tu minaca’an acang is Taivang ti’ ca
pindaduus maupa dii kadutna’un sala ka sinkuzakuza mangki’? ucina ciat
madadaingaz nita’ ha’an lumaqi’ ca pindaduus mangki’?

Maca makutaiklac pisqanciap is maikikingnas Bununi’ malasbunun, na
asat pismantuk tu makua ca tatlumaqi’ palaqanciap pinta’as sinaduu’an ciin
sinpismantukan tu, asat ma’az ca qalinga ispabazbaz ha’an lumag. Uuca ciat

acang Taivang ti’ ca sivavaivi, na asat cia qun lumaqi’ ca pintutuku

itun a Bununi’ pisqanciap is inak’anak a galinga. Uuca ciat tamatina ca
sivavaivis qalinga ha’an lumagq, na asat makanal is paitaqu’an a qalinga
iskucia pababazbaz maca ilumaq, na mindadun ca lumaqi’ sisilias uvava’az
pisqanciap is inak’anak a qalinga.

Maca makanal is galinga na ispabazbaz ca ilumag, na asat maiza ca
sinpalagancaipan cina tangausang amin pinta’as pismantukan.

Ha’an maita’a, makua ca tatlumaqi’ pismantuk is inak’anak a qalinga.
Asat matamasaz pintuza’ is inak’anakan nita’ a iniqumican, icia tatlumaq
kukuzaun ca malaincun patugnas qalinga Bununi’ saugabasqgabas.

Ha’an maidusa’, anak’anak palasbunus galinga ha’an lumaq pabazbaz
is tatlumagq. asat ciat inak’ank qalinga malasbununi’ ca tangusun istaqus
uvava’az, nanu’ ta’aus malasbunun a qalinga ki’ ca sinqailazun ispabazbaz
ca tha’an lumaq miqumic, na maqtu’in ca tatlumaq inta’ a bununi’, saugabas

nii’ tu panpungul is inak’anak a qalinga.

